
Svar - Oppfølging av rapporten om Trivselshagen  

 
Viser til brev av 2. september 2019 frå Gloppen kommune. Beklagar at det tok noko tid å svare på 
dette. 
 
På eigarmøte 15. august i år var det semje om å halde fram prosessen og først fokusere på det 

grunnleggande omkring kostnadsfordelinga med omsyn til bruk og bruksfordeling. 

Nemnde brev tek opp fleire sider ved økonomien, samarbeidet og eigarmodellen. Brevet går såleis 

utover det som vart avtalt på eigarmøte. Vi forstår det likevel slik at kommunen er samd i at  

inntektene må fylgje utgiftene. Dagens praksis, der ein god del inntekter går til kommunen, medan 

kostnadene blir dekka av selskapet og dermed blir fordelt på fylkeskommunen og kommunen, kan 

ikkje halde fram. Dette gjeld særleg kostnadene knytt til bassenganlegget, men i utgangspunktet all 

framleige som Gloppen kommune har ettersom bruk av bygget alltid vil ha ei kostnadsside. 

Når det gjeld fordeling av utgifter med bakgrunn i bruk, meiner fylkeskommunen at det ikkje er 

urimeleg at den som disponerer anlegget og skal stå for den tilsvarande kostnaden. Ei ev. ny ordning 

med fordeling av utgifter med grunnlag i eigarskap er såleis ikkje aktuelt å drøfte på nytt.  

Fylkeskommunen vil no tilrå at selskapet sine utkast til nye drifts- og  leigeavtalar, med revidert 

bruks- og kostnadsfordeling, vert lagt til grunn for det vidare arbeidet. Dette arbeidet kan etter vår 

vurdering leiast av selskapet/selskapet sine organ i dialog med partane. Vi ber no selskapet ta initiativ 

til dette - i løpet av oktober månad. Når dette er løyst, vil vi som avtalt på eigarmøte 15.08.19 kunne 

gå i nærare dialog om framtidig samarbeid og naudsynte justeringar i eigarmodellen.  

Om tilhøva omkring bruks- og kostnadsfordelinga ikkje finn ei snarleg løysing, vil vi tilrå at vi går i 

dialog for å løyse opp selskapet, dele eigarskapen og inngå gjensidige leigeavtalar slik fylkesutvalet 

slutta seg til i møte 19.06.19. 

 

 
Med helsing 
 
 
Tore Eriksen 
fylkesrådmann  
 

 
Brevet er elektronisk godkjent og er utan underskrift 

